ULASAN WEBINAR WACANA DEKOLONISASI INTELEKTUAL
     Pada 10 Januari 2021 , satu webinar bertajuk “Wacana Dekolonisasi Intelektual” anjuran Kursus Falsafah dan Isu Semasa (UHIS 1022) , UTM telah dijalankan. Wacana ini diketuai oleh seorang moderator cemerlang iaitu Dr. Nur Najwa Hanani binti Abd Rahman dilengkapkan dengan kehadiran dua panel iaitu Prof. Dr. Kamaruzaman bin Yusoff dan  Dr. Nasruddin bin Yunos. Webinar ini berlangsung selama 2jam dari 10 pagi hingga 12 tengahari di platform maya akaun Live Facebook Akademi Tamadun Islam. Webinar wacana ini membincangkan secara dalam berkenaan persoalan tentang apa itu dekolonisasi intelektual. 
     Apa itu dekolonisasi intelektual? Sebelum mendalami makna yang tersebut , kita perlu memahami apa itu kolonisasi. Kolonisasi adalah istilah kepada sistem dan usaha yang dilakukan oleh sesebuah negara yang lain dengan berlandaskan kepada beberapa prinsip kepentingan masing-masing seperti mendominasi tenaga kerja , pasaran perdagangan serta budaya keatas sesebuah wilayah yang dijajah. Kesan kepada kolonisasi ini telah mencetuskan perhambaan akal budi manusia , penyebaran stigma dimana penjajahan barat memberikan impak yang bagus untuk diri dan bangsa dan juga kemunculan pemikir - pemikir ideologi kolonial. Maka dapat saya simpulkan bahawa dekolonisasi ini pula merupakan usaha – usaha pemimpin tempatan dalam membebaskan diri ,bangsa dan negara dari cengkaman penjajah dalam pelbagai aspek seperti intelektual , budaya dan ekonomi. Usaha usaha ini dapat kita gambarkan dari peristiwa peristiwa lampau di mana nenek moyang kita berjuang sehingga ketitisan darah yang terakhir demi menghalau keluar si penjajah -penjajah durjana termasuklah budaya mereka yang menjadi racun buat sekalian bangsa di Tanah Melayu. 
     Usai sudah kita memahami makna dekolonisasi , seterusnya pula ada baiknya kita telesuri maksud dekolonisasi intelektual. Dekolonisasi intelektual adalah pembebasan diri dari penjajahan epistemologi dalam konteks cara berfikir, cara menilai dan cara menghukum yang sudah digariskan oleh penjajah. Dekolonisasi intelektual merupakan antara rasuk yang utama bagi pembentukan jati diri bangsa yang mantap. Perlu dizahirkan di dalam jiwa anak anak bangsa bahawa pembebasan pemikiran dari pengaruh penjajah adalah sangat sukar. Jika kita lihat kembali setelah lebih 60 tahun kita merdeka adakah kita sudah bebas dari pengaruh luar? Apakah nilai bagi usaha kita dalam memartabatkan budaya bangsa peninggalan nenek moyang kita? Sayu jika kita sedari bahawa kemungkinan besar masa hadapan generasi akan datang tidak sebegitu indah seperti yang kita mahukan jika kita masih leka dibuai permainan minda penjajah. Banyak yang boleh saya jadikan contoh bahawa kita masih tidak bebas dari pengaruh budaya barat. Antaranya ialah hiburan yang dipamerkan di kaca-kaca televisyen dan di corong-corong radio. Kebanyakkannya terlalu melebih-lebihkan hiburan luar berbanding mempromosikan keunikan bangsa Malaysia itu sendiri. Kemanakah perginya lagu-lagu Malaysia yang gemilang bergenrekan etnik klasik? Tidak kurangnya dari itu, kebanyakkan filem-filem tempatan yang diterbitkan tidak mempunyai usaha dalam mempromosikan keunikan budaya dan identiti rakyat Malaysia. Dengan ini saya menegaskan bahawa pentingnya kita melenyapkan sebanyak yang boleh pengaruh-pengaruh luar dengan harapan sinar bagi anak cucu kita yang akan datang kembali bertanggah di laman pemikiran mereka kelak. 
       Terdapat beberapa usaha yang dapat dilakukan untuk memperkasakan dekolonisasi intelektual pada zaman kini. Pertamanya kita perlu bermula dari aspek individu. Kita sebagai tulang belakang masa hadapan negara perlulah berusaha dalam menzahirkan citra bangsa dimata dunia. Contohnya kita meluahkan cinta kita akan negara ke dalam karya seni visual , muzik dan perfileman. Ini merupakan peluang keemasan bagi rakyat Malaysia dalam mempromosikan budaya kita di kaca mata dunia. Dengan adanya usaha-usaha sebegini dijayakan secara aktif, impak yang terhasil bukan sahaja membuka mata dunia tentang budaya Malaysia namun anak bangsa kita sendiri akan lebih bersemangat dalam memupuk jati diri unik kita yang sebenar. 
   Bagi aspek kerajaan , perlulah di nilai semula sistem pembelajaran dan pendidikan negara kita.Pada pendapat saya, kerajaan kini terlalu tergesa-gesa dalam melahirkan anak-anak bangsa yang cemerlang dari segi kognitif tanpa menghiraukan aspek-aspek lain seperti rohani dan jasmani. Ada baiknya jika dalam pembelajaran itu diimplementasikan sedikit refleksi berkenaan pembentukan jati diri anak bangsa. Dengan yakinnya saya disini menegaskan bahawa jika sistem kini diubah dah dinilai kepada aspek akademik dan lahiriah jati diri pelajar , masa depan negara akan lebih terjamin. Maka dengan itu, para pendidik perlulah bersatu padu dalam menerajui pembangunan jati diri anak bangsa. Para pendidik inilah yang bertanggungjawab dan akan dijadikan contoh buat anak-anak dalam merangka satu demi satu langkah mereka kearah pembangunan jati diri yang sebenar.      
      Kesimpulannya , webinar wacana ini sangat membantu saya dalam membuka mata saya berkenaan isu dekolonisasi yang timbul sejak dari zaman Tanah Air kita dijajah. Sudah sekian lama kita diselimuti dengan ideologi-ideologi kolonisasi sehingga dapat membantutkan jati diri kita. Kita sebagai pewaris bagi adat budaya peninggalan nenek moyang dahulu perlulah bersama-sama memartabatkan budaya bangsa kita dengan mempelajarai dan mendalami adat budaya kita. Sebelum nasi menjadi bubur, kita perlulah sedar dan bangkit dari  menjadi hamba kepada pengaruh-pengaruh luar yang akan membinasakan diri kita dan generasi akan datang. Kita haruslah berjuang untuk bebas dari penjajah agar segala pengorbanan keringat dan tenaga orang Tanah Air dahulu tidak disia-siakan. 
